
Woordomskrywing
1.
In hierdie standaarde en vereistes het enige woord of uitdrukking waaraan 'n betekenis in die Wet geheg is, daardie betekenis, en beteken --

"A2½ houer" 'n houer met 'n inhoudsmaat van 853 ml;

"A10 houer" 'n houer met 'n inhoudsmaat van 3090 ml;

"adres"  'n adres in die Republiek wat die straat- of wegnommer insluit (indien 'n nommer toegeken is), die naam van die straat of weg en die naam van die stad, dorp of voorstad en, in die geval van 'n plaas, die naam van die plaas en van die landdrosdistrik waarin dit geleë is;

"besending"  'n hoeveelheid houers konfyt, jellie en marmelade van dieselfde graad en tipe wat op enige bepaalde tydstip afgelewer word onder dekking van dieselfde vragbrief, afleweringsbrief of ontvangsbewys, of gelewer word deur dieselfde voertuig, of indien so 'n hoeveelheid ingedeel is in verskillende produksiegroepe, tipes, grade of verpakkingsgroottes, elke hoeveelheid van die verskillende produksiegroepe, tipes, grade of verpakkingsgroottes;

"buitehouer"  'n houer, anders as 'n geskenkpak, wat een of meer houers konfyt, jellie of marmelade bevat;

chemiese residu's" residu's van landboumiddels wat ingevolge die Wet op Misstowwe, Veevoedsel, Landboumiddels en Veemiddels, 1947 (Wet No. 36 van 1947), toelaatbaar is vir die behandeling van peste en siektes en wat nie die voorgeskrewe masimum residuperk oorskry nie;

"die Wet" die Wet op Landbouprodukstandaarde, 1990 (Wet No. 119 van 1990);

"gebreke" met betrekking tot konfyt, jellie en marmelade --

(a)
verkleurde vrugtestukke;

(b)
gevlekte vrugtestukke; en

(c)
gekneusde vrugtestukke; 

"geregistreerde etiket" 'n bepaalde etiket of handelsmerk wat skriftelik deur die Uitvoerende Beampte goedgekeur is om 'n bepaalde graad van die betrokke konfyt, jellie en marmelade aan te dui en wat nie as 'n ongeregistreerde etiket gebruik mag word nie;

"houer" die onmiddellike geskikte houer waarin konfyt, jellie en marmelade vir verkoop verpak word;

"inhoud" alles wat in 'n houer voorkom;

"inspekteur" die Uitvoerende Beampte of 'n beampte onder sy of haar beheer, of 'n Gemagtigde of 'n werknemer van 'n Gemagtigde;

"jellie" die produk --

(a)
wat bestaan uit òf die sap of watervogtige ekstrak van een of meer tipes vrugte òf die sap en watervogtige ekstrak van een of meer tipes vrugte;

(b)
waarby versoeters, veroorloof ingevolge die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972), met of sonder die byvoeging van water, bygevoeg is;

(c)
waarby voedseladditiewe, veroorloof ingevolge die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972), met of sonder die byvoeging van water, bygevoeg mag word;

(d)
wat feitlik vry van gesuspendeerde vrugtedeeltjies is;  en

(e)
wat tot 'n semi-soliede set, soos in Tabel 5 van die Aanhangsel gestipuleer, verwerk is;

"konfyt" die produk --

(a)
wat bestaan uit heel vrugte, stukke vrugte, vrugtepulp of vrugtepureé van een of meer tipes vrugte;

(b)
waarby versoeters, veroorloof ingevolge die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972), met of sonder die byvoeging van water, bygevoeg is;

(c)
waarby voedseladditiewe, veroorloof ingevolge die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972), met of sonder die byvoeging van water, bygevoeg mag word;

(d)
met of sonder vrugtesap of gekonsentreerde vrugtesap as opsionele bestanddeel;  en

(e)
wat tot 'n geskikte set, soos in Tabel 5 van die Aanhangsel gestipuleer, verwerk is;

"marmelade" die produk --

(a)
wat bestaan uit heel vrugte, vrugtepulp of vrugtepureé van een of meer tipes sitrusvrugte, waarvan die skil gedeeltelik of in die geheel verwyder is;

(b)
waarby versoeters veroorloof ingevolge die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972), met of sonder die byvoeging van water, bygevoeg is;

(c)
waarby voedseladditiewe, veroorloof ingevolge die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972), met of sonder die byvoeging van water, bygevoeg mag word;

(d)
met of sonder sitrussap en die ekstraksie van skil;  en

(e)
wat tot 'n geskikte set, soos in Tabel 5 van die Aanhangsel gestipuleer, verwerk is;

"oplosbare vastestof" persentasie volgens massa oplosbare vastestowwe soos deur middel van 'n refraktometer gekorrigeer by 20°C bepaal;

"produksiegroep" 'n hoeveelheid konfyt, jellie of marmelade wat met dieselfde kodemerk gemerk is;

"vreemde plantmateriaal" enige onskadelike dele van die betrokke plant wat nie normaalweg in konfyt, jellie of marmelade voorkom nie insluitende chemiese residu's;

"vreemde stowwe" enige materiaal, uitgesluit vreemde plantmateriaal, wat nie normaalweg in konfyt, jellie of marmelade voorkom nie;

"vrugte" alle erkende vrugte en daardie groente erken as geskik vir die maak van konfyt, jellie of marmelade wat vars of op enige geskikte wyse  gepreserveer is, insluitende maar nie beperk nie tot kastaiing, gemmer, waatlemoen, die eetbare gedeeltes van rabarberstingels, wortels, patats en tamaties;

"vrugtepulp" die eetbare deel van die vrug met of sonder skil of vel en pitte (sade), soos van toepassing, wat alhoewel dit gesny of fyngemaak mag wees, nie tot 'n pureé gereduseer is nie;

"vrugtepureé" die eetbare deel van die vrug, uitgesonderd enige skil of vel en pitte (sade), wat deur sifting tot 'n pureé gereduseer is of aan 'n soortgelyke proses onderhewig was; en

"watervog ekstrak" die wateragtige ekstrak van vrugte wat, onderhewig aan die verliese wat noodwendig gedurende behoorlike prosessering plaasvind, al die wateroplosbare bestanddele van die betrokke vrug bevat.

Bestek
2.
Hierdie standaarde en vereistes het betrekking op konfyt, jellie en marmelade ten opsigte waarvan 'n goedkeuring vir die uitvoer daarvan ingevolge artikel 4 van die Wet verlang word.

Vereistes vir goedkeuring
3.
(1)
'n Goedkeuring in artikel 4 van die Wet bedoel, kan ten opsigte van 'n besending konfyt, jellie en marmelade uitgereik word indien --

(a)
die produk aan die tipes in item 4 bedoel, voldoen;

(b)
die produk ooreenkomstig die grade in item 5 bedoel, gegradeer is;

(c)
die produk aan die gehaltestandaarde in items 6, 7 en 8 bedoel, voldoen;

(d)
die houers waarin sodanige produk verpak is, aan die vereistes in item 9 bedoel, voldoen;

(e)
die produk ooreenkomstig die verpakkingsvereistes in item 10 bedoel, verpak is;

(f)
die produk gemerk is met die besonderhede en op so 'n wyse soos voorgeskryf in items 11 en 12;

(g)
die monsters vir inspeksie geneem is ooreenkomstig die metodes soos uiteengesit in item 13;

(h)
die produk geïnspekteer is ooreenkomstig die metodes soos voorgeskryf in items 14 en 15;

(i)
die betrokke besending ooreenkomstig die bepalings van die Regulasies betreffende Beheer oor die Uitvoer van Konfyt, Jellie en Marmelade vir ondersoek aangebied is; en

(j)
'n inspekteur na 'n ondersoek ingevolge genoemde regulasies bevind het dat die bepalings van hierdie standaarde en vereistes ten opsigte van die betrokke besending nagekom is.


(2)
Indien 'n inspekteur na 'n ondersoek, ingevolge genoemde regulasies bevind het dat die een of meer van die bepalings van hierdie standaarde en vereistes ten opsigte van die betrokke besending nie nagekom is nie, moet die betrokke besending afgegradeer word na 'n geskikte laer graad of vir uitvoer afgekeur word indien die konfyt, jellie en marmelade nie voldoen aan die vereistes soos in subitem (1) uiteengesit, nie.

(3)
Die Uitvoerende Beampte kan iemand skriftelik, in die geheel of gedeeltelik, op die voorwaardes wat hy nodig ag, van die bepalings van subitem (1) vrystel.

GEHALTESTANDAARDE

Tipes konfyt, jellie en marmelade
4.
(1)
Die tipes konfyt is soos volg:

	Tipe konfyt
	Vruginhoud
	Oplosbare vastestowwe

	(a)
Ekstra Vrugte Konfyt
	Ten minste 45 dele, per massa, heel vrugte, stukke vrugte, vrugtepulp of vrugtepureé soos die geval mag wees, uitgesluit enige bygevoegde versoeters veroorloof ingevolge die Wet op Voedingsmiddels, Skoon​heidsmiddels en Ontsmettingsmid​dels, 1972 (Wet No. 54 van 1972) of opsionele bestanddeel vir elke 100 dele, per massa, van die voltooide produk.


	Ten minste 60%

	(b)
Konfyt
	Ten minste 35 dele, per massa, heel vrugte, stukke vrugte, vrugtepulp of vrugtepureé soos die geval mag wees, uitgesluit enige bygevoegde versoeters veroorloof ingevolge die Wet op Voedingsmiddels, Skoon​heidsmiddels en Ontsmettingsmid​dels, 1972 (Wet No. 54 van 1972) of opsionele bestanddeel vir elke 100 dele, per massa, van die voltooide produk: Met dien verstande dat in die geval van swartbessiekonfyt dit minstens 30 dele, per massa, sal bevat.


	Ten minste 60%

	(c)
Verminderde Suiker Konfyt
	Ten minste 35 dele, per massa, heel vrugte, stukke vrugte, vrugtepulp of vrugtepureé, soos die geval mag wees, uitgesluit enige bygevoegde versoeters veroorloof ingevolge die Wet op Voedingsmiddels, Skoon​heidsmiddels en Ontsmettingsmid​dels, 1972 (Wet No. 54 van 1972
	Ten minste 30% maar nie meer as 55%

	
	of opsionele bestanddeel vir elke 100 dele, per massa, van die voltooide produk.
	


	Tipe konfyt
	Vruginhoud
	Oplosbare vastestowwe

	(d)
Vrugtesmeer
	Ten minste 45 dele, per massa, heel vrugte, stukke vrugte, vrugtepulp of vrugtepureé soos die geval mag wees, uitgesluit enige bygevoegde versoeters veroorloof ingevolge die Wet op Voedingsmiddels, Skoon​heidsmiddels en Ontsmettingsmid​dels, 1972 (Wet No. 54 van 1972) of opsionele bestanddeel vir elke 100 dele, per massa, van die voltooide produk.


	Nie meer as 30%


(2)
Die tipes jellie is soos volg:

	
Tipe jellie
	
Vruginhoud
	Oplosbare vastestowwe

	(a)
Ekstra Vrugte Jellie
	Ten minste 45 dele, per massa, sap of watervog ekstrak van vrugte, uitge​sluit enige bygevoegde versoeters veroorloof ingevolge die Wet op Voe​dingsmiddels, Skoonheidsmiddels en Ontsmettingsmiddels, 1972 (Wet No. 54 van 1972) of opsionele bestand​deel vir elke 100 dele, per massa, van die voltooide produk: Met dien ver​stande dat hierdie hoeveelhede bere​ken word na aftrekking van die massa water gebruik in die voorbereiding van die watervog ekstrak.


	Ten minste 60%

	(b)
Jellie
	Ten minste 35 dele, per massa, sap of watervog ekstrak van vrugte, uitge​sluit enige bygevoegde versoeters veroorloof ingevolge die Wet op Voe​dingsmiddels, Skoonheidsmiddels en Ontsmettingsmiddels, 1972 (Wet No. 54 van 1972) of opsionele bestand​deel vir elke 100 dele, per massa, van die voltooide produk: Met dien ver​stande dat hierdie hoeveelhede bereken word na aftrekking van die massa water gebruik in die voorbe​reiding van die watervog ekstrak.


	Ten minste 60%


	
Tipe jellie
	
Vruginhoud
	Oplosbare vastestowwe

	(c)
Verminderde Suiker Jellie
	Ten minste 35 dele, per massa, sap of watervog ekstrak van vrugte, uitge​sluit enige bygevoegde versoeters veroorloof ingevolge die Wet op Voe​dingsmiddels, Skoonheidsmiddels en Ontsmettingsmiddels, 1972 (Wet No. 54 van 1972) of opsionele bestand​deel vir elke 100 dele, per massa, van die voltooide produk: Met dien ver​stande dat hierdie hoeveelhede bere​ken word na aftrekking van die massa water gebruik in die voorbereiding van die watervog ekstrak.


	Ten minste 30% maar nie meer as 55%


(3)
Die tipes marmelade is soos volg:

	Tipe marmelade
	
Vruginhoud
	Oplosbare vastestowwe

	(a)
Marmelade
	Ten minste 20 dele, per massa, heel vrugte, vrugtepulp of vrugtepureé uitgesluit enige bygevoegde versoe​ters veroorloof ingevolge die Wet op Voedingsmiddels, Skoonheidsmid​dels en Ontsmettingsmiddels, 1972 (Wet No. 54 van 1972) of opsionele bestanddeel vir elke 100 dele, per massa, van die voltooide produk.


	Ten minste 60%

	(b)
Jellie Marmelade
	Ten minste 15 dele, per massa, heel vrugte, vrugtepulp of vrugtepureé, uitgesluit enige bygevoegde versoe​ters veroorloof ingevolge die Wet op Voedingsmiddels, Skoonheidsmid​dels en Ontsmettingsmiddels, 1972 (Wet No. 54 van 1972) of opsionele bestanddeel vir elke 100 dele, per massa, van die voltooide produk.


	Ten minste 60%


	Tipe marmelade
	
Vruginhoud
	Oplosbare vastestowwe

	(c)
Verminderde Suiker Marmelade
	Ten minste 20 dele, per massa, heel vrugte, vrugtepulp of vrugtepureé, uitgesluit enige bygevoegde versoe​ters veroorloof ingevolge die Wet op Voedingsmiddels, Skoonheidsmid​dels en Ontsmettingsmiddels, 1972 (Wet No. 54 van 1972) of opsionele bestanddeel vir elke 100 dele, per massa, van die voltooide produk.


	Ten minste 30% maar nie meer as 55%



(4)
Indien 'n gesondheids- of vergelykende aanspraak op 'n konfyt, jellie of marmelade etiket gemaak word, moet die produk voldoen aan --

(a)
die vruginhoud van die spesifieke tipe konfyt, jellie of marmelade soos in item 4(1), (2) en (3) uiteengesit: Met dien verstande dat die oplosbare vastestowwe nie voorgeskryf word nie;

(b)
die gehaltestandaarde soos uiteengesit in items 6, 7 en 8 onder​skeidelik; en

(c)
die vereistes vir die tipe produkte soos in die Wet op Voedingsmid​dels, Skoonheidsmiddels en Ontsmettingsmiddels, 1972 (Wet No. 54 van 1972) uiteengesit.

Grade konfyt, jellie en marmelade
5.
Daar is drie grade konfyt, jellie en marmelade, bestem vir uitvoer, naamlik Keurgraad, Standaardgraad en Vervaardigersgraad.

Gehaltestandaarde vir grade konfyt
6.
(1)
Alle grade konfyt --

(a)
moet glad wees of bestaan uit redelik sagte heel vrugte of stukke vrugte, na gelang van die geval;

(b)
moet vervaardig wees van een of meer as een tipe vrug; 

(c)
moet 'n kleur en geur tipies van die betrokke produk hê; en

(d)
mag van die gespesifiseerde gehaltestandaarde tot die mate soos in Tabel 1 van die Aanhangsel uiteengesit, afwyk.

(2)
Alle grade konfyt moet vry wees van --

(a)
gebreke;

(b)
insekbesmetting;

(c)
vreemde of slegte smake of geure;

(d)
verkleurde deeltjies en skil of vel;

(e)
enige tekens van kristallisasie en granulasie;

(f)
gebrande snippers;

(g)
sand;

(h)
vreemde stowwe; en

(i)
pitte of sade of dele van pitte of sade, behalwe in die geval van --

(i)
konfyt gemaak van vrugte wat normaalweg met pitte of sade verbruik word;

(ii)
konfyt gemaak van vrugte wat normaalweg pitte of sade bevat en waarvoor 'n maksimum aantal toegelate pitte of sade in Tabel 1 van die Aanhangsel voorgeskryf word;

(iii)
konfyt waar pitte of sade doelbewus bygevoeg is ten einde 'n geur aan die betrokke produk te verleen:  Met dien verstande dat die produk ooreenkomstig die voorgeskrewe merkvereistes gemerk sal word; en

(iv)
waatlemoenkonfyt waar wit onderontwikkelde pitte of sade toelaatbaar is.

(3)
Behoudens die bepalings van items 4(1), 6(1) en (2), moet vrugtemengsels van konfyt aan die volgende samestellingsvereistes voldoen:

(a)
In die geval waar twee vrugte gebruik word, moet die eersgenoemde vrug ten minste 50 persent (m/m) maar nie meer nie as 90 persent (m/m), van die totale vruginhoud verteenwoordig.

(b)
In die geval waar drie vrugte gebruik word, moet die eersgenoemde vrug ten minste 331/3 persent (m/m) maar nie meer nie as 75 persent (m/m), van die totale vruginhoud verteenwoordig.

(c)
In die geval waar vier of meer vrugte gebruik word, moet die eersgenoemde vrug ten minste 25 persent (m/m) maar nie meer nie as 75 persent (m/m) , van die totale vruginhoud verteenwoordig.

Gehaltestandaarde vir grade jellie
7.
(1)
Alle grade jellie --

(a)
moet voorberei wees van òf die sap van die vrug of watervog ekstrak wat van heel vrugte geëkstraheer is òf die sap van die vrug en watervog ekstrak wat van heel vrugte geëkstraheer is en deur filtrasie of ander metodes gesuiwer is;

(b)
moet 'n kleur en geur tipies van die betrokke produk hê;

(c)
moet redelik helder of deursigtig wees en geen gesuspendeerde vrugdeeltjies bevat nie, behalwe vir doelbewus bygevoegde sigbare bestanddele; en

(d)
mag van die voorgeskrewe gehaltestandaarde tot die mate soos in Tabel 1 van die Aanhangsel uiteengesit, afwyk.

(2)
Alle grade jellie moet vry wees van --

(a)
insekbesmetting;

(b)
vreemde of slegte smake of geure;

(c)
enige tekens van kristallisasie en granulasie;

(d)
skil of vel en snippers;

(e)
pitte of sade of dele van pitte of sade;

(f)
sand; en

(g)
vreemde stowwe.

(3)
Behoudens die bepalings van items 4(2), 7(1) en (2), moet vrugtemengsels van jellie aan die volgende samestellingsvereistes voldoen:

(a)
In die geval waar twee vrugte gebruik word, moet die eersgenoemde vrug ten minste 50 persent (m/m) maar nie meer nie as 90 persent (m/m) van die totale vruginhoud verteenwoordig.

(b)
In die geval waar drie vrugte gebruik word, moet die eersgenoemde vrug ten minste 331/3 persent (m/m) maar nie meer nie as 75 persent (m/m) van die totale vruginhoud verteenwoordig.

(c)
In die geval waar vier of meer vrugte gebruik word, moet die eersgenoemde vrug ten minste 25 persent (m/m) maar nie meer nie as 75 persent (m/m) , van die totale vruginhoud verteenwoordig.

Gehaltestandaarde vir grade marmelade
8.
(1)
Alle grade marmelade --

(a)
moet voorberei wees van ongeskonde, skoon sitrusvrugte waarvan stingels, blomkelke en pitte of sade verwyder is maar sluit pulp, sappe, gekonsentreerde sappe, ekstraksies en gepreserveerde skil in;

(b)
moet 'n kleur en geur, tipies van die betrokke produk hê;

(c)
moet redelik sagte snippers bevat;

(d)
moet, in die geval van jellie marmelade, ten minste redelik skoon of deursigtig wees met 'n klein porsie dun gesnyde skil daarin gesuspendeer; en

(e)
mag van die gespesifiseerde gehaltestandaarde tot die mate soos in Tabel 1 van die Aanhangsel uiteengesit, afwyk.

(2)
Alle grade marmelade moet vry wees van --

(a)
gebreke;

(b)
insekbesmetting;

(c)
vreemde of slegte smake en geure;

(d)
verkleurde deeltjies en skil of vel;

(e)
enige tekens van kristallisasie en granulasie;

(f)
gebrande snippers;

(g)
pitte of sade en dele van pitte of sade; 

(h)
sand; en

(i)
vreemde stowwe.

(3)
Behoudens die bepalings van items 4(3), 8(1) en (2), moet vrugtemengsels van marmelade aan die volgende samestellingsvereistes voldoen:

(a)
In die geval waar twee vrugte gebruik word, moet die eersgenoemde vrug ten minste 50 persent (m/m) maar nie meer nie as 90 persent (m/m), van die totale vruginhoud verteenwoordig.

(b)
In die geval waar drie vrugte gebruik word, moet die eersgenoemde vrug ten minste 331/3 persent (m/m) maar nie meer nie as 75 persent (m/m) van die totale vruginhoud verteenwoordig.

(c)
In die geval waar vier of meer vrugte gebruik word, moet die eersgenoemde vrug ten minste 25 persent (m/m) maar nie meer nie as 75 persent (m/m), van die totale vruginhoud verteenwoordig.

VEREISTES VIR HOUERS

9.
(1)
Houers vir konfyt, jellie en marmelade moet --

(a)
heel, skoon, geskik en sterk genoeg wees vir verpakking en normale hantering van konfyt, jellie en marmelade;

(b)
vry wees van roes en ernstige duike of enige ander wantoestand wat die gehalte van die produk nadelig kan beïnvloed;

(c)
nie enige ongewenste smaak of reuk aan die inhoud daarvan oordra nie; en

(d)
behoorlik toegemaak wees op 'n wyse deur die aard daarvan toegelaat.

(2)
Metaaloppervlaktes moet aan die binnekant behoorlik verlak wees in die geval van konfyt, jellie of marmelade waarvan die gehalte moontlik te eniger tyd as gevolg van aanraking met die metaal van die houer benadeel kan word.

(3)
Indien houers wat konfyt, jellie of marmelade bevat in  buitehouers verpak word, moet sodanige buitehouers skoon, netjies en heel wees.

VERPAKKINGSVEREISTES
10.
(1)
Houers wat verskillende grade konfyt, jellie of marmelade bevat mag nie saam in een buitehouer verpak word nie.

(2)
Konfyt, jellie of marmelade moet, in die geval van --

(a)
Keurgraad verpak word in houers met 'n inhoudsmaat van hoogstens 3 090 ml;  en

(b)
Vervaardigersgraad verpak word in houers met 'n inhoudsmaat van meer as 3 090 ml.

MERKVEREISTES
11.
(1)
Elke houer wat konfyt, jellie of marmelade bevat, moet duidelik en onuitwisbaar met die volgende besonderhede gemerk of geëtiketteer wees:

(a)
'n Kodemerk wat skriftelik deur die Uitvoerende Beampte goedgekeur is, en wat sal bestaan uit die naam van die verwerkingsaanleg, die produk betrokke en die datum van vervaardiging daarvan: Met dien verstande dat --

(i)
die verwerkingsaanleg se identifikasiekode in die laaste posisie van die volgorde aangedui moet word;  en

(ii)
in die geval van die deursigtige houers waar die inhoud duidelik sigbaar is, die produkkode nie aangedui hoef te word nie.

(b)
Die naam of handelsmerk van die vervaardiger of verpakker.

(c)
Die fisiese adres van die vervaardiger of verpakker.

(d)
'n Ware beskrywing van die inhoud daarvan wat die tipe konfyt, jellie of marmelade sal insluit: Met dien verstande dat --

(i)
indien enige veroorloofde, sigbare bestanddeel doelbewus by die produk gevoeg is, 'n aanduiding daarvan in die onmiddellik nabyheid van die produkbenaming gemerk moet word;

(ii)
die uitdrukking "heel vrugte konfyt" gebruik mag word in plaas van die uitdrukking "ekstra vrugte konfyt" of "konfyt";

(iii)
in die geval van vrugtemengsels van konfyt, jellie of marme​lade, die name van die vrugtipes gebruik in die produk, in die bestanddelelys in dalende volgorde van die massa verklaar moet word;

(iv)
indien 'n geurmiddel veroorloof ingevolge die Wet op Voe​dingsmiddels, Skoonheidsmiddels en Ontsmettingsmiddels, 1972 (Wet No. 54 van 1972), tot 'n produk bygevoeg is ten einde 'n onderskeidende geur daaraan te verleen, moet die naam van die produk deur die woorde "'x' gegeurde" voorafgegaan of die woorde "met 'x' gegeur" gevolg word, waar 'x' die beskrywende naam vir die onderskeidende geur aandui; en

(v)
in die geval van konfyt waar pitte of sade doelbewus by die produk gevoeg is ten einde geur daaraan te verleen moet 'n aanduiding van die teenwoordigheid van pitte of sade in die nabyheid van die produkbenaming gemerk word.

(e)
'n Aanduiding van die graad daarvan:  Met dien verstande dat die uitdrukking --

(i)
"Eerstegraad" in plaas van die uitdrukking "Keurgraad" gebruik mag word;  en

(ii)
"Spyseniersgraad" in plaas van die uitdrukking "Vervaar​digersgraad" gebruik mag word.

(f)
Die netto massa van die inhoud soos vereis deur die Wet op Handelsmetrologie, 1973 (Wet No. 77 van 1973).

(g)
Die land van herkoms:  Met dien verstande dat geen afkorting of die uitdrukking "South Africa" alleenstaande gebruik mag word nie.

(2)
Behoudens die bepalings van subitem (1), mag elke houer wat konfyt, jellie of marmelade bevat met die volgende opsionele besonderhede gemerk word:

(a)
Die woorde "Bevat 'x' g vrugte per 100 g" waar 'x' die hoeveelheid vrugte, vrugtepulp, vrugtepureé, vrugtesap, vrugteskil en watervog ekstrak van vrugte gebruik vir elke honderd gram van die voltooide produk aandui.

(b)
Die woorde "Totale suiker inhoud: 'y' per 100 g" waar 'y' die grade Brix soos bepaal deur 'n refraktometer by 20°C vir die voltooide produk onderworpe aan 'n toleransie van 2 grade Brix aandui.


(3)
As een of meer houers wat konfyt, jellie of marmelade bevat, in 'n buitehouer verpak word, moet so 'n houer met die volgende besonderhede gemerk of geëtiketteer word:

(a)
Die naam of handelsmerk van die vervaardiger of verpakker.

(b)
Die fisiese adres van die vervaardiger of verpakker.

(c)
'n Ware beskrywing van die inhoud daarvan wat die tipe konfyt, jellie en marmelade sal insluit.

(d)
'n Aanduiding van die graad daarvan: Met dien verstande dat die uitdrukking --

(i)
"Eerstegraad" in plaas van die uitdrukking "Keur​graad" gebruik mag word;  en

(ii)
"Spyseniersgraad" in plaas van die uitdrukking "Vervaardigers​graad" gebruik mag word.

(e)
Die netto massa van die inhoud soos vereis deur die Wet op Handels​metrologie, 1973 (Wet No. 77 van 1973).

(f)
Die land van herkoms.

(g)
Die aantal houers verpak daarin.


(4)
In die geval van deursigtige buitehouers waar die merkvereistes op houers van buite sigbaar is, hoef die vereistes van subitem (3) nie nagekom te word nie.


(5)
Indien 'n geregistreerde etiket op 'n houer aangebring is, mag daardie houer nie met die graad van die inhoud gemerk wees nie.


(6)
Indien die invoerder dit so vereis, mag die houers sonder enige merke uitgevoer word:  Met dien verstande dat alle besonderhede wat ingevolge subitem (1) vereis word, op die uitvoersertifikaat wat die besending vergesel geëndosseer word.


(7)
Die etiket op 'n houer wat konfyt, jellie of marmelade bevat moet --

(a)
skoon en netjies wees;

(b)
stewig vasgeplak wees;

(c)
nie bo-oor ander etikette geplak wees nie;  en

(d)
aan so 'n houer geheg wees slegs deur, of namens, die verpakker betrokke of sy agent.

Verbode besonderhede

12.
Geen bewoording, illustrasie of enige ander metode van uitdrukking wat 'n wan​voorstelling uitmaak of wat direk of by implikasie 'n misleidende indruk van die inhoud of graad skep, mag op 'n houer of buitehouer wat konfyt, jellie of marmelade bevat, verskyn nie.

MONSTERNEMING

Verkryging van 'n verteenwoordigende monster
13.
(1)
Vir die doeleindes van 'n ondersoek, moet die inspekteur soos volg te werk gaan:

(a)
Neem 'n verteenwoordigende monster deur ewekansig die aantal houers in kolom 2 van Tabel 2 van die Aanhangsel teenoor die produksiegroep in kolom 1 van Tabel 2 van die Aanhangsel te neem met inagneming van die netto massa van elke houer.

(b)
Ondersoek uit elkeen van die houers soos verkry in paragraaf (a), wat vir ondersoek onttrek is aan die hand van die standaarde en vereistes, 'n werkmonster wat verteenwoordigend van die inhoud van die grootte van die houer is, soos voorgeskryf in subitem (3).

(c)
Bepaal die aantal houers waarvan die inhoud nie aan hierdie standaarde en vereistes voldoen nie.

(d)
Indien die aantal houers in paragraaf (c) verkry die aanvaardings​getal in kolom 3 van Tabel 2 van die Aanhangsel oorskry, moet die besending afgegradeer of afgekeur word ingevolge die bepalings uiteengesit in item 3(2).


(2)
In die geval van A10 of groter houers, moet die verteenwoordigende monster bestaan uit slegs een houer uit elke duisend houers:  Met dien verstande dat die verteenwoordigende monster in geen geval uit minder as drie houers mag bestaan nie.

(3)
'n Werkmonster sal in die geval van --

(a)
A2½ en kleiner houers bestaan uit die inhoud van die houer;  en

(b)
houers groter as A2½ houers bestaan uit 'n ewekansige monster van 600 g.

ONDERSOEKMETODES

Bepaling van die persentasie oplosbare vastestowwe
14.
(1)
Die persentasie oplosbare vastestowwe in konfyt, jellie of marmelade moet deur middel van 'n refraktometer, gekorrigeer by 20°C, bepaal word.


(2)
Die persentasie oplosbare vastestowwe in konfyt, jellie of marmelade mag nie meer as 3°Brix van die voorgeskrewe oplosbare vastestof inhoud afwyk nie.

Bepaling van netto massa

15.
(1)
Die netto massa van 'n houer konfyt, jellie of marmelade word soos volg bepaal:

(a)
Plaas 'n leë, nuwe, skoon, droë houer soortgelyk as die houer in die produksiegroep waar die ondersoek gedoen gaan word, op 'n massameter en bepaal die gewig daarvan.

(b)
Plaas elke houer, soos verkry in ooreenstemming met item 13(b) op die massameter en noteer die massa van elke houer.

(c)
Bepaal die netto massa van elke houer deur die massa soos bepaal in paragraaf (a) van die massa soos bepaal in paragraab (b) af te trek.

(d)
Vergelyk die netto massa van elke monster houer soos bepaal, met die netto massa wat op die produksiestaat verklaar is of met die netto massa wat op die etiket aangebring of geëmbosseer is, vir die betrokke produksiegroep.


(2)
Indien die netto massa van die monster houers so verkry nie ooreenstem met die verklaarde netto massa van die betrokke houers nie, is die volgende drie klasse of tipes van afwykings van toepassing:

(a)
Klas A afwykings:
(i)
Die werklike netto massa van die inhoud van die houers is minder as die verklaarde netto massa:  Met dien verstande dat die afwykings steeds binne die limiete is soos uiteengesit in Tabel 3 van die Aanhangsel en die gemiddelde netto massa van die ondersoekmonster is gelyk of meer as die verklaarde netto massa ("Toelaatbare Negatiewe Afwykings").

(ii)
Indien slegs Klas A afwykings, soos uiteengesit in Tabel 3 van die Aanhangsel, gevind word, word die produksiegroep vir uitvoer goedgekeur.

(b)
Klas B afwykings:
(i)
Die werklike netto massa van die inhoud van die houers is minder as die verklaarde netto massa en oorskry die maksimum afwykings toegelaat vir Klas A afwykings:  Met dien verstande dat die afwykings nie meer is as dubbel die hoeveelheid is wat toegelaat word vir Klas A afwykings nie ("Nie-standaard houers").

(ii)
Indien enige Klas B afwykings soos uiteengesit in Tabel 3 van die Aanhangsel gevind word, addisionele monsters geneem word en die prosedure soos uiteengesit in subitem (3) gevolg word.

(c)
Klas C afwykings:

(i)
Die werklike netto massa van die inhoud van die houers is minder as die verklaarde netto massa en oorskry die maksimum afwykings toegelaat vir Klas A afwykings met meer as dubbel die hoeveelheid ("Onvoldoende houers").

(ii)
Indien enige Klas C afwyking soos uiteengesit in Tabel 3 van die Aanhangsel gevind word, word die produksiegroep afgekeur vir uitvoer.


(3)
Indien enige Klas B afwyking teenwoordig is wanneer die netto massa bepaal word, moet die volgende prosedure gevolg word:

(a)
Neem die grootte van die produksiegroep soos gestipuleer in kolom 1 van Tabel 4 van die Aanhangsel in berekening en neem die addisionele aantal houers soos gestipuleer in kolom 2 teenoor kolom 1 van Tabel 4 van die Aanhangsel.

(b)
Bepaal die netto massa van die houers geneem, in ooreenstemming met subitem (1), en indien, afhangende van die grootte van die produksiegroep soos gestipuleer in kolom 1 van Tabel 4 van die Aanhangsel --

(i)
geen of een Klas B afwyking soos gestipuleer in kolom 5 van Tabel 4 van die Aanhangsel gevind word, die produksiegroep vir uitvoer goedgekeur word;

(ii)
twee of drie Klas B afwykings soos gestipuleer in kolom 7 van Tabel 4 van die Aanhangsel gevind word, die produksiegroep vir uitvoer afgekeur word;  en

(iii)
een of twee Klas B afwykings soos gestipuleer in kolom 6 van Tabel 4 van die Aanhangsel gevind word, 'n tweede monster soos gestipuleer in kolom 3 van Tabel 4 van die Aanhangsel geneem word en die prosedure in paragraaf (c) gevolg word.

(c)
Weer word die netto massa van die tweede monster, so verkry bepaal in ooreenstemming met subitem (1), en indien, afhangende van die grootte van die produksiegroep soos gestipuleer in kolom 1 van Tabel 4 van die Aanhangsel --

(i)
een, twee of drie Klas B afwykings soos gestipuleer in kolom 5 van Tabel 4 van die Aanhangsel gevind word, die produksie​groep vir uitvoer goedgekeur word;  en

(ii)
twee, drie of vier klas B afwykings soos gestipuleer in kolom 7 van Tabel 4 van die Aanhangsel gevind word, die produksie​groep vir uitvoer afgekeur word.

Bepaling van die set

16.
Die set van konfyt, jellie of marmelade moet bepaal word deur die inhoud van die houer in 'n skoon, droë bak met 'n platbodem om te keer en die vorm van die aldus omgekeerde inhoud na drie minute met die illustrasie in die Aanhangsel te vergelyk.  Die syfers wat by die illustrasie verskyn wat die naaste ooreenkoms toon met sodanige vorm van die inhoud, dui die set van die betrokke produk aan.

ANNEXURE/AANHANGSEL

TABLE 1/TABEL 1

PERMISSIBLE DEVIATIONS BY NUMBER/

TOELAATBARE AFWYKINGS PER GETAL

	Quality factor/

Gehaltefaktor
	Container size/

Houergrootte
	Choice Grade/

Keurgraad
	Standard Grade/

Standaardgraad
	Manufacturers'

Grade/Vervaar-digersgraad

	1.
Extraneous vegeta​ble matter: Provi​ded that stems shorter than 5 mm and sepal bracts aggregating a surface area of smaller than 5 mm2 shall be ignored/ Vreemde plantma​teriaal:  Met dien verstande dat stin​gels korter as 5 mm en skutblare met 'n gesamentlike op​pervlak kleiner as 5 mm2 geïgnoreer moet word.
	 10 - 450 g

451 - 900 g

901 - 3 750 g 

Larger than 

3 750 g/Groter

as 3 750g
	1 piece/1 deel

2 pieces/2 dele

3 pieces/3 dele

4 pieces/4 dele
	2 pieces/2 dele

3 pieces/3 dele

4 pieces/4 dele

5 pieces/5 dele
	
-


-

5 pieces/5 dele

5 pieces/5 dele

	2.
A whole pip or seed in fruit that normally have pips or seeds or a piece of pip or seed of approxima​tely one-half pip or seed or pip frag​ments larger than 1 mm measured along the longest axis: Provided that white, under-deve​loped pips, in the case of melon jam shall be ignored/'n Heel pit of saad in vrugte wat normaal-
	10 – 450 g

451 – 900 g

901 - 3 750 g 

Larger than

3 750 g/Groter as 3 750g
	1 piece/1 deel

2 pieces/2 dele

3 pieces/3 dele

4 pieces/4 dele
	2 pieces/2 dele

3 pieces/3 dele

4 pieces/4 dele

5 pieces/5 dele
	
-


-

5 pieces/5 dele

5 pieces/5 dele


	Quality factor/

Gehaltefaktor
	Container size/

Houergrootte
	Choice Grade/

Keurgraad
	Standard Grade/

Standaardgraad
	Manufacturers'

Grade/Vervaar-digersgraad

	
weg pitte of sade bevat of 'n stuk pit of saad van onge​veer die helfte van die pit of saad of pit fragmente groter as 1 mm gemeet oor die langste aslyn:  Met dien verstande dat wit, onderont​wikkelde pitte, in die geval van waat​lemoenkonfyt, geïg​noreer moet word.


	
	
	
	

	3.
Deviations in 1 and 2 collectively:  Pro​vided that such de​viations are indivi​dually within the limits as specified in 1 and 2/Afwykings in 1 en 2 gesament​lik: Met dien ver​stande dat soda​nige afwykings individueel binne die perke soos in 1 en 2 gespesifiseer is.
	 10 - 450 g

451 - 900 g

901 - 3 750 g 

Larger than

3 750 g/Groter as 3 750g
	1 piece/1 deel

2 pieces/2 dele

3 pieces/3 dele

4 pieces/4 dele
	2 pieces/2 dele

3 pieces/3 dele

4 pieces/4 dele

5 pieces/5 dele
	
-


-

5 pieces/5 dele

5 pieces/5 dele

	4.
All visual defects (per 60g random sample)/Alle sigbare defekte (per 60g ewekansige monster).
	5 units/

5 dele
	10 units/

10 dele
	
*

	5.
Foreign or bad tastes or flavours/ Vreemde of slegte smake of geure.


	None/Geen
	None/Geen
	None/Geen


NOTES/NOTAS:
-
Not applicable/Nie van toepassing




*
No specification/Geen spesifikasie

TABLE 2/TABEL 2

SAMPLING/MONSTERNEMING

	1.
         Net mass is equal to or less than 1 kg/Netto massa is gelyk of minder as 1 kg



	Production group in units/

Produksiegroep in eenhede
	Sample size/Monstergrootte
	Acceptance number/

Aanvaardingsgetal

	
1
	
2
	
3

	    4 800 or less
	6
	1

	    4 801 – 24 000
	13
	2

	  24 001 – 48 000
	21
	3

	  48 001 – 84 000
	29
	4

	  84 001 – 144 000
	48
	6

	144 001 – 240 000
	84
	9

	more than 240 000
	126
	13

	2.
Net mass is greater than 1 kg but not more than 4,5 kg/


Netto massa is meer as 1 kg maar minder as 4,5 kg



	Production group in units/

Produksiegroep in eenhede
	Sample size/Monstergrootte
	Acceptance number/

Aanvaardingsgetal

	
1
	
2
	
3

	   2 400 or less
	6
	1

	   2 401 – 15 000
	13
	2

	 15 001 – 24 000
	21
	3

	 24 001 – 42 000
	29
	4 

	 42 001 – 72 000
	48
	6

	 72 001 – 120 000
	84
	9

	more than 120 000
	126
	13


	3.
Net mass greater than 4,5 kg/Netto massa meer as 4,5 kg



	Production group in units/

Produksiegroep in eenhede
	Sample size/Monstergrootte
	Acceptance number/

Aanvaardingsgetal

	
1
	
2
	
3

	     600 or less
	6
	1

	     601 –   2 000
	13
	2

	  2 001 –   7 200
	21
	3

	  7 201 –   1 500
	29
	4

	15 001 – 24 000
	48
	6

	24 001 – 42 000
	84
	9

	More than 42 000
	126
	13


TABLE 3/TABEL 3

DETERMINATION OF NET WEIGHT/

BEPALING VAN NETTO MASSA

	Net weight or quantity 

declared (g or ml)/

Netto massa of hoeveel-

heid verklaar (g of ml)
	Class deviations per single container/

Klas afwykings per enkele houer

	
	A
	B
	C

	
	
	
	

	         0 –        50
	    3
	    6
	    7

	       51 –      100
	    4
	    8
	    9

	     101 –      200
	    6
	  12
	  13

	     201 –      300
	    8
	  16
	  17

	     301 –      500
	  10
	  20
	  21

	     501 –   1 000
	  15
	  30
	  31

	  1 001 –   2 000
	  20
	  40
	  41

	  2 001 –   5 000
	  40
	  80
	  81

	  5 001 – 10 000
	  75
	150
	151

	10 001 – 15 000
	150
	300
	301

	
	
	
	


TABLE 4/TABEL 4

DETERMINATION OF "CLASS B" DEVIATIONS/

BEPALING VAN "KLAS B" AFWYKINGS

	Size of production group in units/

Grootte van die

produksiegroep

in eenhede
	Inspection sample sizes/

Inspeksiemonstergrootte
	Test for Class B deviations/Toets

vir "Klas B"

afwykings

	1
	2
	3
	4
	5
	6
	7

	
	First sample/

Eerste

monster
	Second sample/

Tweede

monster
	Total/

Totaal
	Accept/

Aanvaar
	Refer/

Verwys
	Reject/

Verwerp

	100 – 500


	8

-
	-

12
	-

20
	0

1
	1

-
	2

2



	501 – 3 200
	12

-
	-

18
	-

30
	0

2
	1

-
	2

3



	3 201 and more
	20

-
	-

28
	-

48
	1

3
	2

-
	3

4




TABLE 5/TABEL 5

CONSISTENCY OF THE PRODUCT CONCERNED/
KONSISTENSIE VAN DIE BETROKKE PRODUK

	Quality factor/ Gehaltefaktor
	Choice Grade/ Keurgraad
	Standard Grade/Stan​daardgraad
	Manufacturers' Grade /Vervaar​digersgraad 
	Substandard Grade/ Sub​standaard -graad
	Undergrade/

Ondergraad

	Minimum consis​tency in the case of all types of/ Minimum konsis​tensie in die ge​val van alle tipes:
	
	
	
	
	

	(i)   Jam/Konfyt
	1 – 5
	1 – 5
	1 – 5
	*
	*

	(ii)
Jelly/Jellie
	3 – 5
	2 – 5
	1 – 5
	*
	*

	(iii)  Marmalade/

      Mar​melade
	3 – 5
	2 – 5
	1 – 5
	*
	*


NOTE/NOTA:

*
Denotes no specification/Dui aan geen spesifikasie

